
GOUVÈNÈ CUOMO ANKOURAJE TRAVAYÈ KAP TOUCHE TI SALÈ YO POU CHÈCHE ASISTANS TAKS 

GRATIS ANVAN DELÈ 15 AVRIL  

 

Anpil kredi taks disponib nan sipleman salè a fanmi kap travay yo 

 

 

Gouvènè Andrew M. Cuomo jodia te ankouraje Nouyòkè ki gen revni fèb yo pou pran avantaj sèvis 

preparasyon taks sou revni ak elektwonik gratis nan plizyè santèn lokasyon nan eta, avèk delè 15 avril 

kap vini an. Gouvènè a te egalman souliye yon varyete kredi taks ki disponib ki kapab mete lajan anplis 

nan pòch travayè ki gen revni fèb yo. 

 

“Nap rann li osi fasil ke posib pou fanmi kap travay di yo pou prepare taks yo ak kenbe plis nan sa yo te 

touche a,” te dekalre Gouvènè Cuomo. “Pandan nap kontinye lite pou diminye taks pou tout Nouyòkè 

yo, nou vle fanmi ki gen revni fèb yo pran avantaj nan sèvis ak benefis yo gen dwa kounye a. Plizyè 

milyon Nouyòkè elijib pou kredi taks ak dediksyon -- ak pou yo fè taks yo gratis pa pwofesyonèl ki fòme 

pou ede yo jwenn plis lajan.” 

 

Ant IRS ak AARP, plis pase 700 lokal pou prepare taks gratis asire pa volontè ki fòme nan Eta New York. 

Pwogram Asistans Volontè Deklarasyon Taks sou Revni (VITA) patwone pa IRS-pou moun ak fanmi ki gen 

yon revni anyèl $52.000 dola oswa mwens. Lokal pou Asistans taks AARP pa gen limit sou revni. Volontè 

yo egalman asire ke moun yo ki elijib pou ranpli taks resevwa Kredi Taks sou Revni (EITC), benefis taks ki 

ranbousab ke plizyè dizyèn milye travayè Nouyòkè ki gen revni fèb resevwa chak ane. 

 

Komisyonè Biwo Tanporè Asistans Andikape Eta New York Kristin M. Proud te deklare, “Li enpòtan pou 

moun kap travay yo konnen gen tan toujou pou yo ranpli deklarasyon taks sou revni yo e gen asistans ki 

disponib gratis pou ede yo. Nan itilize yon lokal preparasyon taks gratis, yo kapab evite depans ki pa 

nesesè nan itilize yon moun pou prepare taks, pandan yap asire ke yo resevwa tout kredi taks yo gen 

dwa.” 

 

Komisyonè Taks Eta New York Thomas H. Mattox te deklare, “Nou rekonesan pou anpil volontè yo ki 

devwe tan yo pou ede plizyè dizèn milye Nouyòkè avèk bezwen taks yo chak ane. Non sèlman sèvis yo 

gratis, men yo rekoni akoz de presizyon yo avèk yon pousantaj erè ki fèb anpil sou deklarasyon taks yo 

ranpli. Vizite sit entènèt IRS ak AARP pou jwenn lokal ki pi pre ou.” 

 

Senatè Neil D. Breslin te deklare, “Anpil nan Nouyòkè ki genyen revni fèb yo ka pa konnen ki asistans ki 

disponib pou ede yo ranpli deklarasyon taks yo. Pwogram asistans volontè pou preparasyon taks ki 

patwone pa IRS ofri sèvis sa a gratis. Nan itilize sèvis gratis sa a moun yo kapab genyen plis lajan pou bay 

fanmi yo.” 

 

Manm Asanble Patricia Fahy te deklare, “Avèk jis kèk semèn ki rete pou ranpli taks yo, mwen ankouraje 

moun ki kalifye yo pou preparasyon taks gratis pou pran avantaj de sèvis sa yo epi fè sa osi vit ke posib. 

Volontè yo kap ede avèk efò sa yo abil nan idantifye kredi taks ki disponib pou fanmi kap travay di yo 

pou pran avantaj.” 

 

Manm Asanble John T. McDonald III te deklare, “Mwen kontan pou rejwenn Gouvènè Cuomo pou 

ankouraje rezidan nou yo nan rejyon kapital la pou pran aksyon jodia pou ranpli deklarasyon taks yo ak 

pou mete yo disponib pou kredi taks sou revni yo genyen an (EITC). Grasa efò volontè VITA ak 

kowalisyon CA$H, fanmi yo ki nan klas kap travay la ka mete yo disponib pou resous finansye ke yo te 

genyen ak swa itilize lajan sa yo pou satisfè obligasyon yo, ekonomize pou pwochen depans oswa sipòte 

ekonomi nou an. Sètènman yon sitiyasyon vitkwa pou moun ki patisipe yo.” 

 

Egzekitif Konte Albany Daniel P. McCoy te deklare, “Èd pou preparasyon taks gratis pa moun ki kalifye 

mwen ankouraje tout moun pou itilize l. Kowalisyon CA$H nan gwo kapital rejyon an te fè 3,400 

deklarasyon taks nan konte Albany ane pase sa ki bay $5.7 milyon nan ranbousman. Lajan sa a rezidan 

yo pral itilize l pou peye lwaye oswa achte manje lokal ak anmezi pou mete yon pati nan yon kont epay 

pou lavni. VITA se yon viktwa-viktwa.” 

 

Majistra Albany Kathy Sheehan te deklare, “Nou konen enpak enpòtan kredi taks sa yo kapab genyen 

nan ede anpil fanmi la nan Albany, ak nan tout Eta New York. Mwen rejwenn Gouvènè a nan ankouraje 

tout moun ki kapab kalifye pou chèche asistans gratis sa anvan delè 15 avril la.” 

 

Joseph Hayek,Manadjè Teritwa IRS Buffalo, te deklare, “Avèk mwens pase yon mwa ki rete anvan delè 

pou ranpli deklarasyon taks la, IRS ankouraje kontribyab yo pou vizite sit VITA lokal yo pou asistans gratis 

nan ranpli deklarasyon yo.” 

 

Richard S. Zazycki, CA$H (Kreye Byen, Epay ak Espwa) Asistan Prezidan Kowalisyon nan Gwo Rejyon 

Kapital la, te deklare, “Kowalisyon CA$H la nan Gwo kapital Rejyon an gen yon istwa 10 ane angajman 

nan ede moun ak fanmi yo pou ogmante oto-rezistans finansye yo. Patnè CA$H ak entèvenan yo bay 

sipò ak aksè nan resous kominote a, preparasyon taks gratis, edikasyon finansye ak aktivite estrateji 

ranfòsman aktif.” 

 

Chak konte nan Eta New York genyen omwen yon lokal VITA oswa AARP. Jou ak lè fonksyonman yo 

varye pa lokal e anpil moun ka bezwen pou pran yon randevou alavans. Vizite sit lokasyon IRS VITA 

(http://irs.treasury.gov/freetaxprep/), oswa konpoze 211 pou jwenn yon lokal AARP nan kominote w la. 

 

Benefis EITC Vil New York, Eta ak Federal varye li baze sou revni, gwosè fanmi ak estati deklarasyon taks 

la. Fanmi ki kalifye yo avèk twa oswa plis timoun kalifye kapab resevwa jiska benefis maksimòm lan -- 

$8,159 nan kredi taks Vil New York, Eta ak Federal. Ane pase, EITC te ranpli deklarasyon pou 1.8 milyon 

Nouyòkè ki te resevwa $5 bilyon dola nan benefis. 

 

Gen yon seri lòt kredi taks fanmi kap travay ki genyen revni fèb yo kapab gen dwa, tankou kredi taks pou 

timoun Eta ak Federal, kredi taks pou swen depandan ak timoun Eta ak Federal, ak EITC Paran ki pa gen 

gad legal Eta New York. 

 

Non sèlman anpil Nouyòkè jwenn taks yo fèt gratis nan lokal VITA yo, men si yo genyen yon kont labank 

ak fè depo dirèk, yo kapab resevwa ranbousman federal yo nan yon delè 10 jou. Lè yo itilize depo dirèk, 

ak resevwa ranbousman yo pi rapid, moun yo kapab evite pou yo bezwen prete lajan kont ranbsouman 

yo avèk prè ki gen enterè elve ki rele Prè Antisipe sou Ranbsouman, pèmèt yo kenbe plis nan lajan yo 

touche a. 

